Il Grond Premi da la Fundaziun Schiller 2010 va a Philippe Jaccottet.

La Fundaziun Schiller svizra onurescha in dals pli impurtants lirichers da lingua francesa dal 20avel tschientaner. L’ovra da Jaccottet cumpiglia poesias, prosa lirica ed essais davart art e litteratura. Ella è vegnida translatada en numerusas linguas. En pli s’occupan divers studis scientifics da l’ovra da Jaccottet. Sia lavur è vegnida onurada cun blers premis. Remartgabla è er si’ovra sco translatur. Jaccottet ha fatg translaziuns dal grec (Homer), tudestg (Hölderlin, Rilke, Musil e.a.) e talian (Ungareti, Cassola). Ils texts da Jaccottet èn concentrads e meditativs e sa spruvan d’entrar en contact cun la natira, l’uman e l’art.  En il center stattan ina percepziun differenziada, l’emprova da chattar il senn zuppà, la tschertga dals dretgs pleds.

Philippe Jaccottet è naschì l’onn 1925 a Moudon (VD). El ha fatg ses studis a Losanna e viva dapi 1953 en Frantscha, a Grignan en il departement Drôme.

Il Grond Premi da la Fundaziun Schiller svizra vegn surdà mintga tschintg onns. El è dotà cun 30'000 francs. La surdada dal premi ha lieu ils 13 matg 2010 a las 16h en il teater da la citad da Soloturn. En quest’occasiun cumpara en la chasa editura Dogana, Genevra, la publicaziun: Philippe Jaccottet: Le combat inégal. 

